
GOUVÈNÈ HOCHUL ANONSE KÒMANSMAN KONSTRIKSYON SOU PREMYE 
PWOJÈ ENFRASTRIKTI DLO LWA SOU OBLIGASYON ANVIWÒNMANTAL LA TE 

FINANSE  
  
Amelyorasyon nan Izin Tretman Dlo Ize Vil Lyons lan pral modènize operasyon yo 

ak amelyore kalite dlo lokal la  
  

Te lanse sitwèb ki amelyore pou Lwa sou Obligasyon Anviwònmantal Dlo Pwòp, 
Lè Pwòp ak Travay Vèt la  

  
Foto pwojè Lyons yo disponib isit la  

  
  
Gouvènè Kathy Hochul te anonse jodi a kòmansman konstriksyon sou premye pwojè 
enfrastrikti dlo finanse atravè Lwa 2022 sou Obligasyon Anviwònmantal pou Dlo Pwòp, 
Lè Pwòp, ak Travay Vèt la. Amelyorasyon izin tretman dlo ize yo ki finanse gras ak Lwa 
sou Obligasyon an nan vil Lyons, Konte Wayne, pral ede fè operasyon yo pi fyab epi 
amelyore siyifikativman kalite dlo lokal pou aktivite lwazi nan rejyon an. Gouvènè a te 
anonse tou lansman yon nouvo sitwèb ak karakteristik entèraktif ak amelyore pou swiv 
pwogrè ak envestisman nan Lwa Bond nan environmentalbondact.ny.gov.  
  
"Lwa sou Obligasyon Anviwònmantal la se yon opòtinite inik nan yon jenerasyon pou 
finanse pwojè ki pral pwoteje dlo pwòp ak sante Nouyòkè yo," Gouvènè Hochul te 
deklare. "N ap fè envestisman pou jenerasyon yo nan lavni New York epi asire 
kominote yo ankò atravè eta a ke pitit yo, pitit pitit yo, ak aryè pitit pitit yo ap toujou gen 
aksè ak dlo pwòp ki san danje."  
  
Yo te bay Vil Lyons 804,655 dola nan finansman Lwa sou Obligasyon an atravè 
pwogram Amelyorasyon Enfrastrikti Dlo (Water Infrastructure Improvement, WIIA) an 
desanm 2023 nan kad anons Gouvènè Hochul te fè pou 479 milyon pou pwojè bon jan 
kalite dlo, ki gen ladan premye 200 milyon dola yo bay atravè Lwa sou Obligasyon an. 
Pwogram WIIA ak Sibvansyon Entèminisipal (Intermunicipal Grant, IMG) yo ke 
Kòporasyon Enstalasyon Anviwònmantal (Environmental Facilities Corporation, EFC) 
administre yo te nonmen kòm zouti nan Lwa sou Obligasyon elektè yo apwouve pou 
ede pwofite finansman pou bon jan kalite dlo ak amelyorasyon nan enfrastrikti rezistan.  
  

https://gcc02.safelinks.protection.outlook.com/?url=http%3A%2F%2Fenvironmentalbondact.ny.gov%2F&data=05%7C02%7CViktoryia.Baum%40otda.ny.gov%7Cbbebb08c382643d3291908dc63b04e42%7Cf46cb8ea79004d108ceb80e8c1c81ee7%7C0%7C0%7C638494856096113328%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=pTLz3uLf%2BsEC3BQqRWU8M9SK0fr5ngGYjl2JFKyUBfo%3D&reserved=0
https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fsites%2Fdefault%2Ffiles%2F2024-04%2FTownofLyonsWastewaterFacility.pdf&data=05%7C02%7CViktoryia.Baum%40otda.ny.gov%7Cbbebb08c382643d3291908dc63b04e42%7Cf46cb8ea79004d108ceb80e8c1c81ee7%7C0%7C0%7C638494856096124993%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=TN5Ox81q3gh3a%2B1quy7GFwxthipCEDBM6INJ%2B6X8MnM%3D&reserved=0
https://gcc02.safelinks.protection.outlook.com/?url=https%3A%2F%2Fenvironmentalbondact.ny.gov%2F&data=05%7C02%7CViktoryia.Baum%40otda.ny.gov%7Cbbebb08c382643d3291908dc63b04e42%7Cf46cb8ea79004d108ceb80e8c1c81ee7%7C0%7C0%7C638494856096132974%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=01tzyCfimPJ7ObodLbjfTcRyS%2F4wMiU1X7lrwpK7HJI%3D&reserved=0
https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fgovernor-hochul-announces-transformative-479-million-investment-156-local-water-infrastructure&data=05%7C02%7CViktoryia.Baum%40otda.ny.gov%7Cbbebb08c382643d3291908dc63b04e42%7Cf46cb8ea79004d108ceb80e8c1c81ee7%7C0%7C0%7C638494856096138741%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=ikLdO8GVDNZd1xF5s4Gi642iyWo1s7T8VQVAMvO98CA%3D&reserved=0
https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fnews%2Fgovernor-hochul-announces-transformative-479-million-investment-156-local-water-infrastructure&data=05%7C02%7CViktoryia.Baum%40otda.ny.gov%7Cbbebb08c382643d3291908dc63b04e42%7Cf46cb8ea79004d108ceb80e8c1c81ee7%7C0%7C0%7C638494856096138741%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=ikLdO8GVDNZd1xF5s4Gi642iyWo1s7T8VQVAMvO98CA%3D&reserved=0


Avèk sipò Lwa sou Obligasyon an, vil Lyons ap enstale yon nouvo sistèm dezenfeksyon 
iltravyolèt nan izin lan. Amelyorasyon yo pral ede fè operasyon yo vin pi fyab epi 
amelyore siyifikativman kalite dlo lokal yo pou aktivite lwazi nan rejyon an, tankou Kanal 
Barge ak Rivyè Clyde ki sou kote yo. Lyons deziyen kòm yon kominote defavorize epi 
pwojè a ede avanse egzijans jistis anviwònmantal nan Lwa a pou ede moun polisyon ak 
chanjman klimatik pi afekte yo.  
  
Pwojè 4.2 milyon dola vil la ap jwenn sipò plis envestisman Eta ak federal pou ede vil la 
satisfè bezwen enfrastrikti dlo ize enpòtan li yo. Envestisman sa yo gen ladan 2.4 
milyon dola nan Lwa sou Enfrastrikti Bipatit (Bipartisan Infrastructure Law, BIL) EFC 
administre, ak yon sibvansyon 1 milyon dola pou Pwogram Amelyorasyon Kalite Dlo ki 
soti nan Depatman Konsèvasyon Anviwònman (Department of Environmental 
Conservation, DEC), anplis sibvansyon WIIA atravè Lwa sou Obligasyon an. Pwojè a te 
kòmanse ak yon Sibvansyon Planifikasyon Enjeniri (Engineering Planning Grant, EPG) 
ki soti nan EFC. EPG yo ede minisipalite yo avèk planifikasyon enpòtan yo pou yo ka fè 
avanse pwojè ki bon ak byen konsevwa nan nivo fiskal jiska konstriksyon.  
  
Pwojè Lyons an se youn nan plizyè douzèn pwojè ki prezante sou nouvo sitwèb la jodi a 
sou EnvironmentalBondAct.ny.gov. Sit la fè pati angajman Eta New York pou yon 
pwosesis transparan ki pèmèt piblik la swiv epi aprann sou envestisman Lwa sou 
Obligasyon yo nan tout eta a. Nouvo reous ak opsyon ki disponib sou sitwèb la enkli:  
  

· Finanse Pwojè Mwen: Chèche opòtinite sibvansyon selon kalite aplikan ak 
lokal lè w itilize zouti otonòm yo.  
· Resous pou Rezistans: Dekouvri pwogram ak inisyativ konplemantè nan eta 
a ki ede kominote yo prepare epi fè fas ak defi rezistans, tankou nouvo 
pwogram 'Blue Buffers' ak 'Rezilyan ak Pare' ki enkli nan ajennda Eta Gouvènè 
a ak bidjè ane fiskal 2025 la.  
· Kat Tout Eta a: Gade kat detaye ak entèraktif yo pou jwenn enfòmasyon rapid 
sou pwojè Lwa sou Obligasyon ki finanse yo.  
· Kritè elijibilite: Jwenn deskripsyon direktiv kalifikasyon pwojè yo ak 
enfòmasyon sou fason pou soumèt opinyon sou direktiv yo pandan yo afiche 
pou kòmantè piblik.  
· Prezantasyon Finansman: Gade alokasyon finansman Lwa sou Obligasyon ki 
baze sou kategori pwojè a.  
· Nouvèl Enpòtan yo: Li anons sou dènye etap enpòtan yo ak opòtinite pou 
opinyon piblik la epi enskri pou w ka resevwa mizajou.  
· Lòt Resous Finansman: Eksplore lòt pwogram eta ak federal ki ka disponib 
pou pwojè potansyèl yo.  

  
Lwa sou Obligasyon Anviwònmantal 4.2 milya dola ke elektè yo te apwouve ap fè 
avanse nivo finansman istorik pou modènize enfrastrikti dlo ki vye epi pwoteje kalite dlo, 
ranfòse kapasite kominote yo pou yo reziste kont gwo tanpèt ak inondasyon, redwi 
polisyon nan lè a ak diminye emisyon ki chanje klima; retabli abita yo ak prezève espas 
deyò ak fèm lokal yo. Kominote Gwoup Travay sou Jistis Klimatik la deziyen kòm 

defavorize yo pral resevwa omwen 35 pousan nan benefis finansman Lwa sou 
Obligasyon an, avèk yon objektif 40 pousan.  
  
Prezidan ak Direktè Egzekitif Jeneral Kòporasyon Enstalasyon Anviwònmantal 
Eta New York la, Maureen A. Coleman, te deklare, "EFC jodi a selebre ak Vil Lyons 
ak patnè nou yo nan gouvènman an kòmansman pwojè enfrastrikti anviwonmantal 
enpòtan sa a, ki pral modènize izin tretman dlo ize ak asire dlo lokal yo san danje epi ka 
itilize pou peche. EFC fyè pou l ede Vil la gen pwojè enpòtan sa a k ap dewoule lè li 
pwofite fon Lwa sou Obligasyon an ak lòt resous Eta ak resous federal yo."  
  
Komisè Enterimè Depatman Konsèvasyon Anviwònmantal Eta New York la, Sean 
Mahar, te deklare, "Gouvènè Hochul ap priyorize bezwen enfrastrikti New York yo, jan 
sa parèt nan envestisman rekò nan kalite dlo nan bidjè Eta a ki fèk adopte a ak efò 
administrasyon an ap fè pou ogmante ak akselere finansman ki disponib atravè Lwa 
sou Obligasyon istorik la. DEC kontan wè premye pwojè dlo a ap dewoule epi li 
ankouraje Nouyòkè yo eksplore nouvo sitwèb la pou aprann plis sou fason finansman 
transfòmatè sa a pral benefisye kominote yo ak anviwònman nou an nan tout eta a."  
  
James Brady, Sipèvizè Vil Lyons, te deklare, "Pwojè sa a ekstrèmeman enpòtan pou 
Vil Lyons — nou bezwen dlo pwòp, lè pwòp ak travay vèt. Pwojè nou an ap dewoule jan 
sa prevwa ak selon bidjè a epi nou espere fini li byen vit. Nou remèsye Gouvènè Hochul 
ak Kòporasyon Enstalasyon Anviwònmantal Eta New York pou finansman pwojè 
enpòtan sa a epi paske y ap ede nou demare l."  
  
Prezidan Konsèy Sipèvizè Konte Wayne lan, Anthony Verno Jr., te deklare, "Konte 
Wayne apresye sipò pou amelyore tretman dlo ize nan vil Lyons. Amelyorasyon sa yo 
nesesè pou kwasans travay ak ekspansyon opòtinite biznis yo."  
  
Chèf Kabinè EPA ak Konseye Prensipal pou Ekite, Olivia Glenn, te deklare, "Lwa 
Bipatit sou Enfrastrikti Administrasyon Biden-Harris la kontinye se yon gwo sous sipò 
pou modènize enfrastrikti dlo atravè nasyon nou an. Vil Lyons ap bay yon egzanp 
enpòtan, ki montre kijan resous federal ak resous eta New York kapab itilize pou 
amelyore kalite dlo nan kominote nou yo."  
  
Angajman New York pou Kalite Dlo  
Eta New York kontinye ogmante envestisman nasyonal li yo nan enfrastrikti dlo, ki gen 
ladan 325 milyon dola nan opòtinite sibvansyon ki disponib nan mwa janvye. Avèk 500 
milyon dola yo bay pou enfrastrikti dlo nan bidjè ane fiskal 2025 Gouvènè Hochul 
pwopoze te anonse a, New York pral envesti yon total 5.5 milya dola nan enfrastrikti dlo 
ant 2017 ak ane sa a. Inisyativ Eta Leta Gouvènè Hochul la te ogmante sibvansyon 
WIIA EFC yo soti nan 25 rive nan 50 pousan nan depans pwojè elijib nèt yo pou pwojè 
dlo ize yo pou ede sipòte pi piti kominote yo. Bidjè Eta a sipòte tou finansman pou Fon 
Pwoteksyon Anviwònmantal la (EPF) la nan 400 milyon dola, ki ede sipòte yon bann 
pwogram, pwojè ak etid sou amelyorasyon kalite dlo. Lwa sou Enfrastrikti Dlo Pwòp 
(CWIA) ak EPF la, pa egzanp, finanse Pwojè Amelyorasyon Kalite Dlo (WQIP) a ki 
finanse pwojè ki dirèkteman amelyore kalite dlo oswa abita akwatik oswa pwoteje yon 

sous dlo potab. Ane pase a sèlman, 146 milyon dola nan sibvansyon WQIP te ede 
finanse amelyorasyon tretman dlo ize minisipal yo, rediksyon ak kontwòl kouran dlo ki 
polye, pwojè akizisyon tè pou pwoteksyon dlo potab, konstriksyon depo sèl, ak 
restorasyon koneksyon akwatik ak restorasyon abita maren. Pou pwofite envestisman 
sa yo epi asire kowòdinasyon kontinyèl ak gouvènman lokal yo, Gouvènè a te elaji Ekip 
Asistans Kominotè (Community Assistance Teams, CAT) EFC yo pou ede ti kominote 
riral yo ak kominote ki defavorize yo pwofite finansman sa a pou adrese bezwen 
enfrastrikti dlo pwòp yo. Nou ankouraje nenpòt kominote ki bezwen èd ak bezwen 
enfrastrikti dlo yo pou kontakte EFC nan https://www.efc.ny.gov/CAT.  
  

###  

